
 Аннотация: Ушбу мақолада Ўзбекистонда транспорт ва коммуникация тизимининг ривожланиши, 

Ўзбекистонда автомобиль транспорти, темир йўл тизимини ривожланиши, йўл қурилишини комплекс 

ривожлантириш, транспорт ва коммуникация тизимини такомиллаштириш, автомобиль транспорт тизимини 

ривожланиши, йўловчи ташиш тизими, юк ташиш самарадорлигини ошириш, шу жумладан, Тошкент вилоятида 

транспорт ва коммуникация тизимининг шаклланиши ва тараққиѐт босқичлари ҳақида маълумотлар брилган. 

 Калит сўзлар: давлат, республика, вилоят, туман, шаҳар, транспорт, коммуникация, поезд, автомобил, 

машина, трактор, темир йўл, автомобил йўл, завод, кархона, йўловчи ташиш, қишлоқ хўжалиги. 

 

КИРИШ 

Давлатларнинг ривожланишига таъсир кўрсатувчи соҳаларни икки туркумга ажратиб кўрсатишни мақсадга 

мувофиқ деб ўйлаймиз. Биринчиси, фойда олиш учун қулай бўлган соҳалар. Иккинчиси, мажбурий 

ривожлантириш шарт бўлган соҳалар. Ҳар бир давлат ўз имконичтлари, объектив ва субъектив ҳолатларини 

инобатга олиб, ўзига қулай бўлган бир ѐки бир нечта соҳаларни иқтисодий фойда олиш манбаига айлантирган.  

Келажакда Ўзбекистон ҳам транспорт соҳасини иқтисодиѐтнинг драйверига айлантириб жаҳон бозоридан муносиб 

ўрин эгалласа ажаб эмас. Зеро, Ўзбекистонда бугунги давлат сиѐсати бунга ҳуқуқий ва иқтисодий имкониятлар 

яратмоқда. Ушбу имкониятлар бизга макон-вақт мезони нуқтаи назаридан Тошкент вилояти мисолида транспорт 

ва йўл қурилиши тизими ривожланиши, транспорт ва йўл қурилиши тизими ривожланиши босқичларига таъсир 

этувчи сабаб, зарурият, объектив ҳамда субъектив омилларни ўрганилди. 

АДАБИЁТЛАР ТАҲЛИЛИ ВА МЕТОДОЛОГИЯСИ 

Ўзбекистонда транспорт ва коммуникация тизимининг ривожланиши ва аҳамияти, йўл қурилиши, йўловчи 

ташиш,юк ташиш тизимининг такомиллашуви, логистика билан боғлиқ жиҳатлари Ўзбекистон ва хорижий 

олимлар томонидан ўрганилганлигини алоҳида таъкидлаш лозим.  

Транспорт тизими ривожини коммуникациясиз яъни йўл қурилишсиз тасаввур қилиб бўлмайди. Бу эса транспорт 

тизими билан йўл қурилиш соҳасини чамбарчас яъни параллел равишда ривожлантиришни тақозо этади. Тадқиқот 

жараѐнида транспорт ва коммуникация тизими ривожланишига таъсир этувчи турли ҳил омилларининг айрим 

жиҳатлари Г.П. Рифицкий, А.Н. Алилов, Н.А. Суворов, Л.М. Медведева, А.Л. Орлов, Д.А. Акимкиналар 

У.Тўхтахонов, С. Хўжаев, И.Убайдуллаев, И.Аброров, Ғ Заҳритдинов, Л.Аҳметов, Ф.Захритдиновлар томонидан 

ҳам тадқиқ этилган.  

Транспорт ва коммуникация тизими оптимал ривожланиш усуллари, иқтисодий ва географик ривожланиши билан 

боғлиқ айрим жиҳатлари Ж.С. Файзуллаев, А.А. Исаев, А.Ў. Қўзиев, О.А.Цамутали, Д.И.Мангельдин, 

Г.З.Захритдиновлар томонидан докторлик ва номзодлик диссертацияларида тадқиқ этишган.  

МУҲОКАМА ВА НАТИЖАЛАР 

Давлатларнинг ривожланишига таъсир кўрсатувчи соҳаларни икки туркумга ажратиб кўрсатишни мақсадга 

мувофиқ деб ўйлаймиз. Биринчиси, фойда олиш учун қулай бўлган соҳалар. Иккинчиси, мажбурий 

ривожлантириш шарт бўлган соҳалар. Ҳар бир давлат ўз имконичтлари, объектив ва субъектив ҳолатларини 

инобатга олиб, ўзига қулай бўлган бир ѐки бир нечта соҳаларни иқтисодий фойда олиш манбаига айлантирган. 

Бугунги кунда жаҳоннинг ривожланган давлатлари фойда олиш учун қулай бўлган соҳаларга кўпроқ эътибор 

қаратаѐтганини кўрамиз. Республикамизда 1945 йилларнинг бошларида транспорт моддий-техника базаси 

етарлича ривожланмаганлиги сабабли Тошкент вилоятида транспорт хизмати ниҳоятда паст даражада бўлган. 

Ушбу йилларда ўлканинг иқтисодий қашшоқлиги боис Тошкент вилоятининг транспорт билан таъминланганлиги 

даражаси аянчли аҳвол касб этган. Аксарият аҳолининг оғир турмуш кечирганлиги, шунингдек ишлаб чикариш 

корхоналарининг камлиги, Тошкент вилоятининг кўпчилик аҳолиси асосан деҳқончилик билан шуғулланганлиги 

каби бир катор объектив ва субъектив сабаблар туфайли вилоятни транспортга булган эхтиѐж кўрсаткичи паст 

суъратларни ташкил этган. [1] 

Темир йўл орқали табиий бойликларни ва арзонлиги кучи бўлган пассажирларни ташиш қулай ва иқтисодий 

самараси юқори булганлиги учун Рассия Ўзбекистонда темир йўл қурилишини тез суъратлар билан 

ривожлантиришга хайрихохлик қилди. Ўзбекистон территориясида темир йўл қуриш ишлари дастлаб 1888 йил 

Самарқанд станцияси қуриш учун бошланган. “1913 йилда Ўрта Осиѐ темир йўли ҳозиоги чегара бўйича 2711 

километр масофани ташкил этади, шундан 1274 километри Ўзбекистон территориясида бўлиб, атиги 26 

километригина Тошкент области бўйлаб ўтарди”. 

Ишлаб чикариш ва халқ хўжалиги соҳаларидаги бундай ўсиш Тошкент вилоятида 1950 йилларнинг бошларида 

Тошкент-Олмазор Тошкент-Янгийўл Тошкент-Кучлик каби шаҳар атрофида қатнайдиган поезд маршрутларини 

йўлга қўйилишига сабаб бўлди. Ўша даврларда транспорт тизимида қулай саналган ва иқтисодий жиҳатдан 

фойдали ҳисобланган темир йўл тармоқларидан йўловчи ҳамда юк ташиш ишларида энг кўп фойдаланилган. [2] 

1950 йилларнинг бошларида Тошкент вилоятида жуда кўп саноат корхоналари,жумладан, Ангрен иссиқлик 

электростанцияси, Олмалиқ мис эритиш комбинати, Оҳангарон-Олмалиқ рудага бой тоғларини ўзлаштириш, 

Чирчиқ ойна заводи ишга тушди. Бундан ташқари Ангрен, Олмалиқ, Қувасой, Чирчиқ, Бекобод ва Тошкент 

вилоятининг бошқа шаҳарларида янги саноат корхоналари қурилиш ишлари жадаллаштирилди. Бу эса табиий 

тарзда Тошкент вилояти транспорт тизимига ўз таъсирини кўрсатди. Айниқса пассажир ташувчи бир қанча 

махаллий поездлар йўналиши тез ривожланиб борди. Бу ўсиш суърати асосан 1950-1955 йилларда узоққа 

қатнайдиган, маҳаллий ва шаҳар атрофида қатнайдиган поездларнинг барчасида кузатилган. [3]  

Аммо, 1955-1958 йилларда пассажирлар ташиш динамикасига эътибор қаратадиган бўлсак маҳаллий ва шаҳар 

атрофига қатнайдиган поездларда йўловчилар ташиш миқдори камайганига гувоҳ бўламиз. Чунки, бу давр 

автомобиль ва ҳаво транспорти тараққий этишида туб ўзгаришлар бошланаѐтганлиги билан ҳарактерланади. 

Хусусан, “Тошкент зонасида йўловчилар кам бўлганлиги сабабли 1956 йилда Тошкент-Олмазор, Тошкент-

Янгийўл, Тошкент-Кучлик каби шаҳар атрофига қатнайдиган олти жуфт поезд маршрути вақтинча бекор қилинган 

эди”. [4]. 

1960 йилларнинг бошларига келиб Ўзбекистонда ижтимоий ҳаѐт бирмунча яхшиланиши натижасида транспорт 

тизимида бир канча ижобий янгиликлар, яъни поезд хиллари ташкил қилиш графикларининг ўсиб бориши, умумий 

жойларни камайтириб, йўловчиларга қулай булган купели ва юмшоқ ўриндиқли жойларни кўпайтириш, маданий 

хизмат кўрсатиш даражасининг ўсиши каби бир қанча қулайликлар яратилди. Бу эса, айниқса, Тошкент вилоятида 

транспорт тизимининг шаклланишига ўз таъсирини кўрсатиб, шаҳар атрофида қатнайдиган поездларга йўловчилар 

ташишнинг ортишига сабаб бўлди. 1961 йилга келиб пассажир ташиш кескин ўсди ва 1965 йилда маҳаллий 

поездларда 145 процентга, шаҳар атрофида қатнайдиган поездларда 222 процентга етди.[5] 

1966-1980 йилларда Тошкент вилояти транспорт йўллари ва транспортга хизмат кўрсатиш коммуникациясида 

кўзга кўринадиган ишлар амалга оширилган. Мамлакатимиз иқтисодиѐтини ривожланиши, қишлоқ хўжалиги ва 

саноат ишлаб чиқаришни сезиларли даражада ўсиши, меҳнаткашлар моддий ва маданий хаѐтининг яхшиланиб 

бориши натижасида 1966-1990 йиллар Тошкент вилояти транспорт тизими шаклланишида ўзига хос ўсиш даври 

бўлди. 1966-1980 йилларда Тошкент вилояти транспорт тизимида вагонларни электрлаштирувчи қурилмалар ишга 

туширилиши ушбу даврда соҳада ижобий натижалар қайд этилишига олиб келди. [6] 

Тошкент вилоятида 1945-1990 йиллар транспорт турлари шаклланиши хусусияти, объектив-субъектив сабаблари, 

ривожланишидаги ўзига хослиги, ўсиш кўрсаткичидаги динамик ўзгаришлар ва бошқа бир қатор жиҳатларини 

хисобга олинди. 

ХУЛОСА 

Хулоса қилиб айтгада, ушбу имкониятлар бизга макон-вақт мезони нуқтаи назаридан Тошкент вилояти мисолида 

транспорт ва йўл қурилиши тизими ривожланиши, транспорт ва йўл қурилиши тизими ривожланишига таъсир 

этувчи сабаб, зарурият, объектив ҳамда субъектив омилларни ўрганилди. Тошкент вилоятида транспорт ва унинг 

коммуникациясини ривожлантиришга таъсир этувчи омиллар ҳисобланади. Йўл хўжалигини бошқаришнинг 

замонавий тизимини яратиш, назорат ва хўжалик функцияларини аниқ чегаралаш, монополиядан чиқариш, 

хусусий сектор корхоналарини жалб қилиш ва инвестицион жозибадорликни ошириш ҳисобига соғлом рақобат 

муҳитини шакллантириш, йўл қурилишига инновацияларни кенг жорий этиш масалалари Ўзбекистон сиѐсатининг 

устувор йўналишини ташкил этмоқда. 

